
Concello

de PIÑOR

O Peno municipal de Piñor debatirá hoxe  ás 20:00h os orzamentos municipais do ano 2016
25 de febreiro de 2016
O Alcalde de Piñor convocou ás 20:00h un pleno ordinario no que entre outros puntos da orde día figura a aprobación, se procede dos orzamentos para o ano 2016.
Segundo José Luis González Rodríguez “son os primeiros orzamentos que presento como Alcalde de Piñor, pero síntome orgulloso dos orzamentos que presento para este ano. Son uns orzamentos totalmente realistas, no que se reflexa o froito de algunhas das xestións realizadas ata este momento e que son unha previsión real dos proxectos e servizos para o Concello de Piñor para este ano 2016.

O orzamento total increméntase en un 16% con respecto ó do ano 2015, concretamente aumenta en 156.000 € acadando un importe total de 1.126.390,00€.

No que se refire ó estado de gastos é salientable o incremento significativo do capítulo 6 de investimentos reais que se incrementa no 51% con respecto ó 2015 con un importe total de 302.790 €, que principalmente se poderán executar polo financiamento que se obtén de outras administracións, principalmente da Deputación de Ourense e da Xunta de Galicia. 

Os gastos correntes en bens e servizos increméntanse en un 13% como consecuencia da consignación do gasto pola aprobación inicial do PXOM pero que está subvencionada pola Xunta de Galicia. É importante tamén a partida orzamentaria adicada a amortización de débeda como consecuencia da herdanza recibida en préstamos a longo prazo;  este ano o Concello amortizará 72.000 €, 9.500€ máis que no ano anterior de tal xeito que a 31 de decembro de 2016 a débeda a longo prazo do concello de Piñor sería de 439.000 €.
No estado de ingresos do orzamento municipal para o ano 2016, evidenciase a realidade impositiva do concello de Piñor diminuíndo a recadación dos impostos directos, indirectos e taxas con respecto ó ano anterior. Os ingresos do concello de Piñor, proveñen principalmente de transferencias correntes incrementándose en 92.090 € máis que no ano anterior, un 19% procedentes do Estado, da Xunta de Galicia e da Deputación de Ourense; e de transferencias de capital que se incrementan en un 97% máis que no ano anterior  acadando os 227.771€
Para o Alcalde de Piñor “son uns orzamentos realistas, que cumpren coa normativa de estabilidade orzamentaria e sostibilidade financeira e que minimizan a presión fiscal dos veciños que no ano 2015 era de 305€/habitante e para o ano 2016 é de 271,58 €/habitante todo isto tendo en conta que se incrementa o orzamento e se incrementa o investimento real. Estou satisfeito con estes orzamentos e  co traballo realizado ata momento é moi cedo para ver resultados pero teño ilusión e gañas e traballar polo futuro de Piñor,  temos recursos industriais, turísticos e potencialidades polas que temos que loitar”

